
 

    ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 
 

 
ᓄᓇᕗᒻᒥ ᖃᐅᔨᓇᓱᒃᐳᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ 

ᐃᓱᒫᓘᑕᐅᔪᓂᒃ ᓄᓇᕐᔪᐊᕐᒥ  
 

ᒪᐃ 2, 2008 (ᐃᖃᓗᐃᑦ, ᓄᓇᕗᑦ) - ᓄᓇᕗᑦ ᒐᕙᒪᖓᑕ ᐊᖏᕐᕋᓵᑦᑎᐊᓚᐅᖅᐳᑦ 7-ᒋᓕᖅᑕᓂ 
ᑲᑎᒪᔭᖅᑐᖅᓯᒪᓚᐅᖅᑎᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᐃᓱᒫᓘᑎᖏᓐᓂᒃ ᐱᔾᔪᑎᖃᖅᖢᑎᒃ, ᓂᐅ ᔪᐊᒃ-ᒥᑦ. ᑲᑎᒪᔪᑦ 
ᓯᓚᕐᔪᐊᓕᒫᒥ ᖃᐅᒪᔨᐅᓪᓗᑎᒃ ᑲᑎᒪᔨᒋᔭᐅᕗᑦ ᑲᒪᒋᔭᖃᖅᐸᒃᖢᑎᒃ ᓄᓇᖃᖅᑳᖅᓯᒪᔪᑦ ᐃᓱᒫᓘᑎᖏᓐᓂᒃ 
ᐱᔾᔪᑎᓕᖕᓂᒃ ᐱᕙᓪᓕᐊᔪᓕᕆᓂᕐᒧᑦ ᐃᓅᖃᑎᒌᓪᓗ ᐱᕙᓪᓕᐊᑎᑦᑎᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, ᐊᕙᑎᓕᕆᓂᕐᒧᑦ, 
ᐃᓕᓐᓂᐊᖅᑐᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓄᐃᑦ ᐱᔪᓐᓇᐅᑎᖏᓐᓄᑦ  
 
“ᓂᕆᐅᒋᔭᒃᓴᓂᒃ ᑐᓴᖅᑎᑕᐅᑦᑎᐊᓚᐅᖅᑐᒍᑦ ᓄᓇᖃᖅᑳᖅᓯᒪᔪᓂᒃ ᐅᖃᐅᓯᖃᖅᑐᖃᖅᑎᓪᓗᒍ 
ᐊᑐᖃᑦᑕᖅᓯᒪᔭᖏᓐᓂᒃ, ᐊᒃᓱᕈᕐᓇᖅᑐᒃᑰᕈᑎᒋᕙᒃᑕᖏᓐᓂᒃ ᐊᒻᒪ ᐊᑐᖅᑕᐅᒍᑎᒃ ᐱᐅᓂᖅᐹᖑᓇᔭᖅᑐᓄᑦ 
ᐊᒻᒪᓗᑦᑕᐅᖅ ᑕᑯᒃᓴᐅᑎᑦᑎᓗᑎᒃ ᓄᓇᕗᒻᒥ ᐊᔾᔨᖃᙱᑦᑐᒥᒃ ᐅᖃᐅᓯᓕᕆᓂᕐᒧᑦ ᒪᓕᒐᓕᐊᖑᔪᒥᒃ 
ᐱᓕᕆᐊᕆᓇᓱᒃᑕᑦᑎᓐᓂᒡᓗ ᐅᔾᔨᕆᔭᐅᓕᒃᑲᓐᓂᖁᓪᓗᒍ ᓴᐳᔾᔭᐅᓯᒪᖁᓪᓗᒍᓗ ᐃᓄᐃᑦ ᐅᖃᐅᓯᖓ,” ᓇᐅᓪᓚᖅ 
ᐊᕐᓇᖅᑯᖅ ᐅᖃᖅᑐᖅ, ᒥᓂᔅᑕᐅᑉ ᑐᒡᓕᒃᑲᓐᓂᖓ ᐃᓕᖅᑯᓯᓕᕆᔨᒃᑯᓐᓄᑦ (CLEY).   
 
ᑲᑎᒪᑎᓪᓗᒋᑦ ᐱᔾᔪᑎᒋᔭᐅᓪᓗᐊᑕᓚᐅᖅᑐᖅ ᐅᓇ 2008-ᒥ ᐅᓂᒃᑳᓕᐊᖑᔪᖅ ᖃᐅᔨᒪᓂᖃᖅᑐᓂᒃ 
ᐱᓕᕆᖃᑎᒌᒃᑐᓂᒃ ᑲᑎᒪᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑕ ᒥᒃᓵᓄᑦ. ᐅᓂᒃᑲᐅᓯᐅᔪᖅ 
ᐱᓕᕆᐊᖑᓪᓚᑦᑖᕐᓂᐊᖅᑐᓂᒃ ᐱᔭᕆᐊᖃᖅᑎᑦᑎᕗᖅ ᑲᓇᑕᓕᒫᒥ, ᐊᕕᒃᑐᖅᓯᒪᔪᓂ ᓄᓇᓖᓪᓗ ᒪᓕᒡᓗᒋᑦ, 
ᐱᖃᓯᐅᑎᓪᓗᒋᑦ ᒪᓕᒐᓕᐊᖑᔪᑦ ᐊᓯᖏᓪᓗ ᐊᑐᖅᑕᐅᕙᒃᑐᑦ ᐅᔾᔨᕆᔭᐅᓕᒃᑲᓐᓂᖁᓪᓗᒍ ᓴᐳᔾᔭᐅᓯᒪᖁᓪᓗᒍᓗ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ. ᐃᓄᐃᑦ ᐅᑭᐅᖅᑕᖅᑐᒥᐅᑦ ᑲᑎᒪᕐᔪᐊᕐᓂᖏᑦ, ᐃᓄᐃᑦ ᑕᐱᕇ ᑲᓇᑕᒥ, ᐃᓄᐃᑦ 
ᑕᑯᓐᓇᒐᒃᓴᓕᕆᔩᑦ ᐊᒻᒪ ᓄᓇᕗᑦ ᒐᕙᒪᖓ ᐃᑲᔪᖃᑕᐅᓚᐅᖅᐳᑦ ᑖᔅᓱᒧᖓ ᐱᕐᔪᐊᒻᒪᕆᐊᓗᖕᒧᑦ ᐅᓂᒃᑳᓕᐊᒧᑦ.  
 
ᐋᖅᑭᒃᓱᐃᑎᓪᓗᒋᑦ ᐅᓂᒃᑳᓕᐊᒥᒃ ᑲᑎᒪᖃᑕᐅᑎᓪᓗᒋᓪᓗ, ᐊᒥᓱᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᒐᕙᒪᒋᔭᐅᔪᑦ 
ᖃᐅᔨᒪᓂᓖᓪᓗ ᓇᑭᑐᐃᓐᓇᖅ ᓄᓇᕐᔪᐊᕐᒥᙶᖅᑐᑦ ᐅᖃᐅᓯᖃᓚᐅᖅᐳᑦ ᑕᑯᔪᒪᔭᖃᓚᐅᖅᐳᑦ ᐃᑲᔪᖅᑐᐃᓪᓗᑎᒡᓗ 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᓕᐊᖑᔪᒪᔪᒥᒃ. ᒪᓕᒐᒃᓴᖅ 6, ᐅᖃᐅᓯᖅᑕᕆᔭᐅᔫᑉ ᐊᑐᐊᒐᖓ ᐊᒻᒪ ᒪᓕᒐᒃᓴᖅ 
7, ᐃᓄᐃᑦ ᐅᖃᐅᓯᖓᓂᒃ ᓴᐳᔾᔨᓯᒪᓂᕐᒧᑦ ᐊᑐᐊᒐᖅ ᒫᓐᓇ ᕿᒥᕐᕈᔭᐅᕙᓪᓕᐊᕗᑦ ᓄᓇᕗᒻᒥ ᒪᓕᒐᓕᐅᕐᕕᖕᒥ.   
 
“ᐊᓯᐅᑎᑦᑎᑦᑕᐃᓕᒪᓂᖅ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ ᑐᐊᕕᕐᓇᖅᑐᒻᒪᕆᐅᕗᖅ ᐃᓱᒫᓗᖕᓇᖅᖢᓂᓗ 
ᓴᐳᔾᔭᐅᓯᒪᑦᑎᐊᖁᓪᓗᒍ ᐃᓕᖅᑯᓯᕆᔭᐅᔪᖅ ᐊᔾᔨᖃᙱᓐᓂᖓᓂ ᐃᒃᐱᒋᔭᖃᑦᑎᐊᕐᓂᖏᓐᓂᒡᓗ ᓄᓇᖃᖅᑳᖅᓯᒪᔪᑦ 
ᐃᓄᐃᑦ ᓴᐳᔾᔨᓯᒪᔪᒪᓂᖏᓐᓂᒡᓗ ᐱᐅᓯᑐᖃᕆᔭᖏᓐᓂᒃ,” ᐅᓂᒃᑳᓕᐊᒥ ᐅᖃᐅᓯᐅᔪᖅ.   
 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒋᔭᐅᓚᐅᑲᒃᑐᖅ ᓇᓗᓇᐃᖅᓯᓚᐅᕆᕗᖅ ᐅᓂᒃᑳᓕᐊᒥ. “ᐅᖃᐅᓯᖅᐳᑦ 
ᐊᓯᐅᕙᓪᓕᐊᓕᖅᐳᖅ ᐊᒥᓱᓂ ᓄᓇᓕᖕᓂ ᐱᓗᐊᙳᐊᖅᑐᒥ ᒪᒃᑯᒃᑐᓂᒃ 
 ᐄᕙ ᐋᕆᐊᖅ ᐅᖃᓚᐅᖅᐳᖅ. “ᓇᓂᓕᒫᑦᑎᐊᖅ, ᐱᓕᕆᔭᕆᐊᖃᓕᖅᐳᒍᑦ, ᓇᖕᒥᓂᖅ ᐃᓕᖅᑯᓯᕆᔭᐅᔪᒧᓪᓗ 
ᐅᖃᐅᓯᕆᔭᐅᔪᑦ, ᐃᓄᐃᑦ ᖃᐅᔨᒪᔭᖏᑦ, ᐃᓕᖅᑯᓯᑐᖃᖏᑦ ᐊᔾᔨᒋᔭᐅᙱᓐᓂᖏᓪᓗ ᓴᖅᑭᑎᑕᐅᔪᓐᓇᖁᓪᓗᒋᑦ 
ᐃᓄᐃᑦ ᐅᖃᐅᓯᖓ ᐊᑐᕐᓗᒍ ᓯᕗᓂᒃᓴᑦᑎᓐᓄᑦ.” 

“ᓄᓇᕗᑦ ᒐᕙᒪᖓ ᐱᒃᑯᒋᔭᖃᑦᑎᐊᖅᐳᑦ ᐅᓂᒃᑳᓕᐊᒧᑦ ᐃᑲᔪᕈᓐᓇᓚᐅᕐᒪᑕ,” ᒥᓂᔅᑕ ᑕᐹᕐᔪᒃ ᐅᖃᖅᑐᖅ. “ᓄᓇᕗᑦ 
ᐃᑲᔪᕐᓂᖃᓪᓚᕆᒃᐳᑦ ᓄᓇᕐᔪᐊᕐᒥ. ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒧᑦ ᐊᑐᐊᒐᕆᔭᕗᑦ 
ᐋᖅᑭᒃᑕᐅᓯᒪᓪᓗᐊᑕᖅᐳᖅ ᐅᔾᔨᕆᔭᐅᓕᒃᑲᓐᓂᖁᓪᓗᒍ ᓴᐳᔾᔨᓯᒪᔪᒪᓪᓗᒍᓗ ᐃᓄᐃᑦ ᐅᖃᐅᓯᖓ 
ᐊᔪᕐᓇᙱᓐᓂᖅᐹᒃᑯᑦ. ᑖᓐᓇ ᖃᐅᔨᒪᓂᖃᖅᑐᓄᑦ ᐅᓂᒃᑳᓕᐊᖅ ᖃᐅᔨᒪᔾᔪᑕᐅᓂᐊᓕᖅᐳᖅ ᐊᑐᐊᒐᕐᓂᒃ 
ᐋᖅᑭᒃᓱᐃᕙᒃᑐᓄᑦ ᓄᓇᕐᔪᐊᓕᒫᒥ ᐃᓱᒫᓘᑎᖃᖅᑐᓄᑦ ᓴᖅᑭᑎᑕᐅᒃᑲᓐᓂᕆᐊᖃᕐᓂᖓᓂᒃ 
ᓴᐳᔾᔭᐅᔭᕆᐊᖃᕐᓂᖓᓂᒡᓗ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ, ᐊᒻᒪᓗ ᐊᑐᓕᖅᑎᑕᐅᓂᐊᖁᒐᓗᐊᖅᐸᕋ.” 
 
ᓯᓚᕐᔪᐊᕐᒥᐅᓕᒫᑦ ᑲᑎᙵᓂᕆᔭᖓ ᓴᖅᑭᑎᑦᑎᓯᒪᕗᖅ 2008-ᒥ ᓄᓇᕐᔪᐊᓕᒫᒥ ᐊᕐᕌᒍᒋᔭᐅᓂᖓᓂᒃ 
ᐅᖃᐅᓯᓕᕆᓂᕐᒧᑦ ᑕᒪᑐᒪᓂ ᐊᕐᕌᒍᒥ ᑲᑎᒪᖃᑎᒌᖕᓂᖅ ᐊᑑᑎᖃᖅᑎᑦᑎᑦᑎᐊᖅᖢᓂ. ᑲᑎᒪᖃᑎᒌᖕᓂᖅ 
ᓄᓇᖃᖅᑳᖅᓯᒪᔪᑦ ᐃᓱᒫᓘᑎᖏᑕ ᒥᒃᓵᓄᑦ ᐊᕐᕌᒍ ᐊᑕᐅᓯᐊᖅᖢᒍ ᑲᑎᖃᑦᑕᖅᐳᑦ ᑕᒪᑐᒪᓂ ᑲᑎᒪᓂᐊᖅᐳᑦ ᐄᐳᕈ 
21ᒪ 2008-ᒥ ᒪᐃ 2, 2008-ᒧ ᑎᑭᓪᓗᒍ. ᑲᑎᒫᓂᒃᐸᓪᓕᐊᓕᖅᐸᑕ ᐋᖅᑭᒃᓯᓂᐊᖅᐳᑦ ᖃᓄᖅ ᐅᓂᒃᑳᓕᐊᒧᑦ 
ᑭᐅᔾᔪᑎᖃᕐᓂᐊᕐᒪᖔᑕ ᐊᑐᓕᖁᔭᐅᔪᓪᓗ ᐊᖏᖅᑕᐅᓂᐊᕐᒪᖔᑕ. 
  

- 30 - 
 
ᖃᐅᔨᒋᐊᒃᑲᓐᓂᕈᒪᒍᕕᑦ: 
ᐃᓕᖅᑯᓯᓕᕆᔨᒃᑯᑦ 
ᒪᑕᓕᓐ ᑖᔭᒃᑯᓐ, ᑐᑭᒧᐊᑦᑎᑦᓯᔨ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ 
Box 1000, Station 800, Iqaluit, NU, X0A 0H0 

 (867) 975-5507 
 (867) 975-5504 
  languages@gov.nu.ca

 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᒡᓚᕕᖓ 
ᐄᕙ ᐋᕆᐊᖅ, ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
Box 309, Iqaluit, NU, X0A 0H0 

 (867) 975-5125 or 1-877-836-2280 
 (867) 979-8623 
  langcomm@assembly.nu.ca

 
7-ᒋᔭᖓᓂ ᑲᑎᒪᖃᑎᒌᖕᓂᖅ ᓄᓇᖃᖅᑳᖅᓯᒪᔪᑦ ᐃᓱᒫᓘᑎᖏᓐᓂᒃ ᐱᔾᔪᑎᖃᖅᖢᑎᒃ 
http://www.un.org/esa/socdev/unpfii/en/session_seventh.html
 
  
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 

ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

